
AMICALA DAI PATOI DE SAVEGNI.FORI ET EINVERON

Sti deçando passa, 23 d'aoû 1997, onna
bouna quarantana de meinbro de l'Amicala
se sont retrovâ âo pâilo dâi z'Alpè à Savegnf.
Lo président Fanfouet Lambelet a rappela
cein qu'a ètâ pò lo patois et lè patoisan noûtron

doyen Frédéric Duboux, qu'arâi f ftâ se

96 an sti deçando quie. L'è li qu'a einmodâ
lo dicchounéro dâo patois vaudois, écrit lè

verbau de l'Amicâla tandu mé de 22 an.
L'asseimblliâi'e a dzoû onna menuta ein
rassovenf de li.

Lo vice-presideint Jean-Louis Chaubert, que s'è otiupâ d'organisâ la

salyâte de sti on avoué l'Associachon vaudoise dâi z'ami dâo patois, à

Senan su St-Christophe à la fîta remanda et interrégionâla dâi patoisan,

espilique quemeint l'affêre l'âodrâ. No sarein 59, l'onmibù l'è
plliein à tsavon et foudrâ trovâ dâi tserroton avoué doû tsè à pétrole
po que tsacon pouésse lâi alla.
Lè rèpètechon de tsant po lè Sansounet requeminçant deveindro 29
d'aoû à Forf âo vflhio collîdzo à 14 h., la vêprâ.
Et pu, tandu l'eimpartyà famelyîra lè patoisan Tant tsantâ, récita,
conta recafâ, plyorâ avoué la "prèyîre d'onna vatse qu'è pas tiura",
grebolâ avoué l'histoire âo presideint que sa pas dein lo mondo yô
l'ant passa lè tavan dâi z'autro yâdzo, clliâo "borgne", "dzaton",
"gavillet", clliâo grô que dâi taleine, lè nâi qu'on s'ein tsouyîve avoué
l'oûlyo de pierra...
Et, quand lo petit-goûtâ l'è arrevâ su lè trâblliè, lè batoille Tant pu
tchaquâ âo pî fére. L'ant pas èmayî et lâi a z'u atant de meinna-mor
tsî lè z'hommo que tsî lè fennè

Marie-Louise Goumaz

